
	ناشر کی طرف سے کچھ اہم باتیں 

	مختلف ممالک سے کئی لکھنے والے ہمیں اپنا سرمایہ ارسال فرما رہے ہیں جنھیں ہم شائع کر رہے ہیں۔ ہم یہ بتانا ضروری سمجھتے ہیں کہ ہماری شائع کردہ کتابوں کے مندرجات کی ذمہ داری ہم اس حد تک لیتے ہیں کہ یہ سب اہل سنت و جماعت سے ہے اور یہ ظاہر بھی ہے کہ ہر لکھاری کا تعلق اہل سنت سے ہے۔ دوسری جانب اکابرین اہل سنت کی جو کتابیں شائع کی جا رہی ہیں تو ان کے متعلق کچھ کہنے کی حاجت ہی نہیں۔ پھر بات آتی ہے لفظی اور املائی غلطیوں کی تو جو کتابیں "ٹیم عبد مصطفی آفیشل" کی پیشکش ہوتی ہیں ان کے لیے ہم ذمہ دار ہیں اور وہ کتابیں جو ہمیں مختلف ذرائع سے موصول ہوتی ہیں، ان میں اس طرح کی غلطیوں کے حوالے سے ہم بری ہیں کہ وہاں ہم ہر ہر لفظ کی چھان پھٹک نہیں کرتے اور ہمارا کردار بس ایک ناشر کا ہوتا ہے۔

	یہ بھی ممکن ہے کہ کئی کتابوں میں ایسی باتیں بھی ہوں کہ جن سے ہم اتفاق نہیں رکھتے۔ مثال کے طور پر کسی کتاب میں کوئی ایسی روایت بھی ہو سکتی ہے کہ تحقیق سے جس کا جھوٹا ہونا اب ثابت ہو چکا ہے لیکن اسے لکھنے والے نے عدم توجہ کی بنا پر نقل کر دیا یا کسی اور وجہ سے وہ کتاب میں آ گئی جیسا کہ اہل علم پر مخفی نہیں کہ کئی وجوہات کی بنا پر ایسا ہوتا ہے۔ تو جیسا ہم نے عرض کیا کہ اگرچہ ہم اسے شائع کرتے ہیں لیکن اس سے یہ نہ سمجھا جائے کہ ہم اس سے اتفاق بھی کرتے ہیں۔

	ایک مثال اور ہم اہل سنت کے مابین اختلافی مسائل کی پیش کرنا چاہتے ہیں کہ کئی مسائل ایسے ہیں جن میں علماے اہل سنت کا اختلاف ہے اور کسی ایک عمل کو کوئی حرام کہتا ہے تو دوسرا اس کے جواز کا قائل ہے۔ ایسے میں جب ہم ایک ناشر کا کردار ادا کر رہے ہیں تو دونوں کی کتابوں کو شائع کرنا ہمارا کام ہے لیکن ہمارا موقف کیا ہے، یہ ایک الگ بات ہے۔ ہم فریقین کی کتابوں کو اس بنیاد پر شائع کر سکتے ہیں کہ دونوں اہل سنت سے ہیں اور یہ اختلافات فروعی ہیں۔ اسی طرح ہم نے لفظی اور املائی غلطیوں کا ذکر کیا تھا جس میں تھوڑی تفصیل یہ بھی ملاحظہ فرمائیں کہ کئی الفاظ ایسے ہیں کہ جن کے تلفظ اور املا میں اختلاف پایا جاتا ہے۔ اب یہاں بھی کچھ ایسی ہی صورت بنے گی کہ ہم اگرچہ کسی ایک طریقے کی صحت کے قائل ہوں لیکن اس کے خلاف بھی ہماری اشاعت میں موجود ہوگا۔ اس فرق کو بیان کرنا ضروری تھا تاکہ قارئین میں سے کسی کو شبہ نہ رہے۔ 

	 

	ٹیم عبد مصطفی آفیشل کی علمی، تحقیقی اور اصلاحی کتابیں اور رسالے کئی مراحل سے گزرنے کے بعد شائع ہوتے ہیں لیکن اس کے باوجود ان میں بھی ایسی غلطیوں کا پایا جانا ممکن ہے لہذا اگر آپ انھیں پائیں تو ہمیں ضرور بتائیں تاکہ اس کی تصحیح کی جا سکے۔

	 

	صابیا ورچوئل پبلیکیشن

	اعلی حضرت ہے تو اعلی مقام ہے تیرا

	مجدداعظم،امام اہل سنت،سراپاکنزکرامت،ماحئی دین وملت،قاطع کفروضلالت،قامع بدعت،محی السنۃ،شیخ الاسلام والمسلمین،حجة اللہ فی الارض،اعلی حضرت امام احمدرضاخان فاضل بریلوی علیہ الرحمۃ المنان سرزمین ہندمیں 1272ھ/ مطابق1856ء/کوپیداہوئے،اور1340ھ/مطابق1920ءکوخلدآشیاں ہوئے، آپ کی ذات توقیرعرب اورشان عجم تھی، عطئیہ خداوندی اورآیت من اللہ ومعجزات رسول اللہ تھی،عاشق رسول فنافی اللہ تھی،عشق رسول دل میں کوٹ کوٹ کربھری ہوئی تھی،آپ کی علمی وعملی ہمالیائی قامت شخصیت تعارف کامحتاج نہیں۔

	آج ہندوستان میں سنیت

	ہندوستان کی  پچھلےدوسوسالہ اسلامی وسیاسی تاریخ کے مطالعہ سے معلوم ہوتاہے کہ آج ہندوستان میں سنیت آپ ہی کی مرہون منت بچی ہوئی ہے،کیونکہ وہابیت نے بڑی سرعت سے قلیل مدت میں تقریباًنصف درجن فرقے جنم دے کربدعت وضلالت،فسق وکفر،گمراہی وبے دینی  کابازار گرم کردیاتھا،جس طرح کے 2022ء کے زمانہ میں کفارومشرکین ہند مسلمانوں اوران سے نسبت رکھنے والی ہرچیز سے نفرت کاماحول گرم کررکھاہے،انگریزوں کے دوراقتدار میں اس سے کہیں زیادہ وہبیائی فرقے اہل سنت اوراس کے معتقدات کے تئیں ماحول کوگرمادیاتھا،اہل سنت پر قائم رہنااوران کے معتقدات پرعمل کرناباعث شرمندگی سمجھاجاتاتھا،توحید کی آڑھ میں تقدیس الوہیت  کی تنقیص اور شان رسالت پرگستاخی کرنافخروناز کی دلیل مانی جاتی تھی،لہذاوہابیت کے اس طوفان بلاخیز میں بڑے بڑے جبہ ودستار والے بہہ گئے تھے،بڑی بڑی خانقاہیں ویران ہوگئی تھیں،لیکن آپ نے امت کی ڈوبتی نیاکی کھیون کوہاتھ لیا،اور بھنور سے باہرنکالا، وہابیت کی پیدائش سےپیشترامت مسلمہ کاجوقدیم مسلک ومشرب اورمنہج تھا،خوداس پربڑی سختی سےکاربندرہے،اورامت محمدیہ کوبھی اسی قدیم روش ومنہج اورمہذب مذہب پربڑی مضبوطی سےقائم رہنےکی تلقین فرمائی،جیساکہ اس بات کوپیر نیچرکے شاگرد شیخ اکرام نےبھی موج کوثرصفحہ 70 میں لکھی ہے ۔

	(مولانااحمدرضاخان بریلوی)انہوں نے نہایت شدت سے قدیم حنفی طریقوں کی حمایت کی ۔

	اورسلیمان ندوی دسنوی نےبھی حیات شبلی صفحہ69 میں لکھاہے۔

	تیسرافریق وہ تھاجوشدت کے ساتھ اپنی قدیم روش پر قائم رہا اور اپنے کواہل السنۃ کہتارہا،اس گروہ کے پیشوازیادہ تربریلی اوربدایوں کےعلماء تھے۔

	لہذاآپ اسی مسلک ومذہب کےحامل،دین متین کےکامل مبلغ وداعئی تھے،جوبارہ صدیوں تک بغیرکسی فرقہ بندی کےہندوستان میں موجودرہا،اسی لئے آپ کےاس مسلک پاک کو جوآپ کی کتابوں سے ظاہروباہرہے،اسی پر گامژن رہنے کو ذریعہ نجات سمجھتاہوں،جوکبھی یوروپ کی چلائی ہوئی جدیدیت کی مسموم وخزاں رسیدہ ،ملت شکن بادوباراں سےمتاثرنہیں ہوا،اورجولوگ متاثرہوئے،چاہےکسی بھی وجہ سےہو،وہ لوگ فرقوں میں بٹتےچلےگئے،جس کی قدرےتفصیل یہ ہے۔

	



	




	پس منظر

	آپ اس زمانےمیں پیداہوئے،جب ہندوستان توکیا،عالم اسلام کی چولیں ہلی ہوئی تھیں،ایک طرف نصاری کی نوآبادیاتی مشن عالم اسلام کےجسم وجان کوہلکان کررہاتھا،تودوسری جانب مسلمانوں کےدل کی دنیا کوتاریک کرنےکےلئےنورایمان کوگل کرنےمیں لگاہواتھا،روح ایمان عشق نبی دلوں سےنکالنےکی تحریک چلائی جارہی تھی، اس مشن کی سربراہی کےلئےخودمسلمانوں میں غداروںومنافقین کی ایک ٹولہ وٹیم کو پیدا کر لئےتھے، تاریخ اٹھا کر دیکھ لیجئے، سابقہ زمانے میں دین کے اندر فساد برپا کرنے والےدشمنان اسلام خودبھیس بدل کر،کائنات دل میں منافقت کی کالک پوتےہوئے، اوررخ پراسلام کاغازہ سجائےہوئےتخریب کاری کےعمل کوانجام دیاکرتےتھے،جیساکہ شیعیت کی ابتداعبداللہ بن سباسےہوئی،وہ یہودی تھامگربھیس بدل کربظاہرمسلمان ہوگیا،اورمدینے میں رہنےلگا،جہاں پرفتنہ پروری کی انتہاکردی،یہی وجہ ہےکہ خودمحقیقین شیعیت نےشیعی مذہب کامخرج یہودیت کوقراردیاہے،جیساکہ شیعی عالم عمربن محمدبن الکشی نے اپنی کتاب،،رجال الکشی،،کے 85میں لکھاہے۔

	ان اصل التشیع والرفض ماخوذ من الیہودیہ۔

	 

	اورصلاح الدین ایوبی کےزمانےمیں یہودونصاریٰ خودقرآن وحدیث پڑھ کرعالمانہ صورت گڑھ کر مصلئہ امامت وخطابت پرمتمکن ہواکئے،اورتباہ کن تخریب کاریاں کرکےمسلمانوں کوناقابل تلافی نقصان سےدوچارکیاتھا، لہذاعبداللہ بن سبایہودی سےلیکرصلاح الدین ایوبی کےدورتک کی تاریخ پڑھ جایئے،دشمنوں کی یہی ریت اوردستورملےگی،لیکن اٹھارہویں صدی میں نصاریٰ بڑےہوشیارہوگئےتھے،اس باراس نےتخریب کاروں کےکاروان کوبدل ڈالا،میرکارواں بھی خودنہیں بنے،اورنہ ہی عالم بناکرکسی نصاری کوقربان کیا،اخلاق وکردار کوپامال کرنے کےلئےکسی بنت حواکی عصمت وعفت کوبھی بھیٹ نہیں چڑھائی،بلکہ خودمسلمانوں کےگندم نما جوفروش نیم ملاؤں کوتیارکیا،جوچندکتب اورقرآن مجیدکاترجمہ پڑھکرعالم بن جاتے تھے،انہیں ایسے ہی پیٹ پرست بے ایمان لوگوں کی تلاش تھی،جوصبح وشام ہمہ وقت غلامی بےدامی سےخدمات انجام دےسکے،اورایمان واسلام اورمسلمانوں کےاعتقادواعمال کے نازک اورکمزورپہلوؤں کوسامنےلاکرتخریب کاری کے ذریعے آتش فتنہ کومشتعل کرسکے۔

	 

	داستان ایمان فروش ٹولوں کی:

	سراج الہند شاہ عبدالعزیزمحدث دہلوی رحمۃ اللہ علیہ کی وفات 1823تک ہندوستان میں مذہبی طورپر صرف سنی اورشیعہ یہی دوفرقے تھے،مسلمانوں کے درمیان تیسرا کوئی فرقہ نہیں تھا،تیسرے فرقہ کو انگریزوں نےاپنے دوراقتدار میں نجدعرب سے ایم پورٹ کیا،اس کی وجہ یہ ہوئی تھی کہ سنی علماء وعوام کی مذہبی وملی یگانگت واتحاد سے انگریز نہایت خوفزدہ تھے،کہ ایک حکمراں قوم مغلوب ہونےکےبعد تادیر خاموش بیٹھے نہیں رہ سکتی،اس لئے ان کی مذہبی یگانگت اور ملی وحدت کے درمیان انتشارو خلفشار اورتشتت ولامرکزیت برپاکرنے کےلئےنجدعرب کے ملت شکن اور ایمان کش انگریزی نوآبادیاتی فرقہ،،وہابی مذہب،،کولایا،تاکہ،،لڑاؤاورحکومت کرو،،کی پالیسی پرعمل کرکےحکومت کومستحکم اورپائداربنایاجاسکے،جیساکہ پروفیسرمحمدایوب قادری مقدمہ حیات سیداحمد ؛ص26پر لکھتے ہیں۔

	تقسیم ہند تک مسلمانان ہندکااس بات پراتفاق رہاہےکہ فرقہ وہابیہ انگریزکاکاشت کردہ پودہ ہے،جس کی آبیاری اس نے نہایت ہوشیاری سےکی اوراس سے پوراپورا فائدہ اٹھایا،یہ نظریہ کسی بدگمانی پرمبنی نہیں تھا،بلکہ اس بات کی بنیادوہ حقائق ہیں جن کوخود وہابی حضرات نے بیان کیا۔(بحوالہ امتیازحق ؛ص5)

	 

	چنانچہ انگریزوں نےوہابیت کی باگڈورسیداحمدرائےبریلوی اورمولوی اسمعیل دہلوی اورمولوی عبدالحئی بڈھانوی کےسپرد کی تھی،یہی لوگ ہندوستان میں وہابیت کےسب سے پہلےعلمبردارتھے،اوریہ تینوں ہی انگریزی گورنمنٹ کےتازیست پکےوفادارخدمت گارجانثارثابت رہے،جس کے سیکڑوں نظائر خود انہیں کی کتب کی زینت ہیں۔

	لہذاسیدصاحب توصرف ایک مہرہ تھا،مولوی اسماعیل کےہاتھوں کاکھلوناتھا،اسےعلم ومعلوم سےذراسابھی واسطہ نہیں تھا،کاٹھ کےالّوکی طرح جس رخ پربٹھادئیے،بیٹھےرہ گئے،البتہ عسکری فوجی قوت کی قیادت سیداحمدکےہاتھوں میں آئی،مگروہابیت کی مذہبی قیادت مولوی اسماعیل کےہاتھوں میں ہی تھی۔

	وہابیت کے فرقے مزخرفوں کی افزائش نسل

	ہندوستان میں وہابی مذہب کےسرخیل ومیرکارواں کاباواآدم تومولوی اسمعیل ہی تھے،اس نے شیخ نجدی کی کتاب التوحیدکااردوزبان میں چربہ اتارا،اوراس کانام،،تقویۃالایمان،،رکھا،لہذااس کتاب کےنقض امن ہونےکا اعتراف خود مولوی اسمعیل کوہے،پیشوائے دیوبندمولانااشرفعلی تھانوی نے نقل کیاہے۔

	میں نےیہ کتاب لکھی ہےاورمیں جانتاہوں کہ اس میں بعض جگہ تشددبھی ہوگیاہے،مثلاًان امورکوجوشرک خفی تھےشرک جلی لکھ دیاگیاہے،ان وجوہ سےمجھے اندیشہ ہے کہ اس کی اشاعت سےشورش ضرور ہوگی۔(حکایات اولیاء:ص؛98)

	مولوی اسماعیل دہلوی نےاس کتاب کولکھاہی اسی لئےتھاکہ ہندوستانی مسلمان انگریزوں کی جانب توجہ دینے کی بجائےخودآپس ہی میں الجھ کرلڑےبھڑے،جدال وقتال کرے،اورٹکڑوں میں بٹ جائے،اسلئےاس نےکتاب میں جان بوجھ کرافراط وتفریط کاشوسہ چھوڑا،اورنشاندہی کے باوجود اس کی تصیح نہیں کی،اوربایں سبب اس کتاب کوانگریزوں نےسب سےپہلےرائل اشیاٹک سوسائٹی بنگال سے چھپواکرملک میں مفت تقسیم کیا،تومصنف کےاندیشہ کےعین مطابق مسلمانوں کےدرمیان مذہبی طورپرہنگامہ محشر پباہوگیا،نہ صرف گھر گھرمیدان جنگ بن گیا،بلکہ خانہ جنگی کی صورت حال پیداہوگئی،ایک کہرام مچ گیا،گویاکہ اہل عشق وعرفان کے مئے کدے میں آگ لگ گئی،لہذا خاموش رہنابھی جان ایمان کی توہین ہی تھی،پھرعشق کے بندوں کے سامنے بات بڑھے اور وہ خاموشی سے سرتسلیم خم کرلے،ایساکبھی ہوا ہے اور نہ ہوگا۔

	 

	غرض مصنف کی پیش گوئی کے مطابق حسب دلخواہ مسلمان آپس ہی میں دست وگریباں ہوگئے،پھررفتہ رفتہ خانہ جنگی کی صورت اختیارکرلی،قطعی طورپراسی تفویۃ الایمان نےبہتوں کاایمان غارت کردیا،اسی تفویۃ الایمان کی فیکٹری سےفرقہ بندیوں کاسلسلہ شروع ہوگیا، فرقےدر فرقے ڈھلنےلگے،دیوبندی جماعت کاایک محقق مولوی احمدرضابجنوری کی رائےبھی سماعت کرلیجئے،لکھتے ہیں:

	افسوس ہےکہ کتاب،،تقویۃ الایمان،،جس کی وجہ سےمسلمانان ہندوپاک جنکی تعداد بیس کروڑ سے زیادہ ہے،اورتقریباًنوے 90 فیصدحنفی المسلک ہیں دوگروہوں میں بٹ گئے ہیں،ایسےاختلافات کی نظیردنیائے اسلام کےکسی خطے میں بھی ایک امام ،ایک مسلک کے ماننے والوں میں موجود نہیں(انوارالباری جلد 11 ص 107(

	 

	لہذاہرکہہ ومہہ اپنی ڈیڑھ اینٹ کی مسجد بناکراپناالگ فرقہ بنانےلگ گئے،کیونکہ اسےبھی انگریزوں نے ذریعہ معاش بنادیاتھا،غرض اسی تفویۃ الایمان کاکمال فتنہ انگیزی ہےکہ وہابیت کےبطن سےغیرمقلدیت ،قادیانیت اوردیوبندیت کاظہورہوا۔شاعرمشرق ڈاکٹرعلامہ اقبال مرحوم کی نظرمیں بھی یہ دونوں فرقے قادیانیت اوردیوبندیت، وہابیت ہی کی پیداوار ہیں،جیساکہ فرماتے ہیں۔

	قادیان ،،اور،،دیوبند،،اگرچہ ایک دوسرےکی ضدہیں لیکن دونوں کاسرچشمہ ایک ہے اور دونوں اس تحریک کے پیداوار ہیں جسے عرف عام میں وہابیت کہاجاتاہے،،۔

	(اقبال کے حضور ؛ص؛207)

	 

	غیرمقلدیت کےبطن سےنیچریت،چکڑالویت،مرزائیت وغیرہ پیداہوئے،جیساکہ دیوبندی مولوی سعیدالرحمن پاکستانی نے لکھاہے۔

	دعوی تو اہل حدیث ہونےکاہے،لیکن حالت یہ ہےکہ نیچریت ،انکارحدیث قادیانیت سمیت اکثر وبیشتر فرقوں کے بانی غیرمقلدیت کےبطن سےپیداہوئے۔

	(تقدیم اہل حدیث اور انگریز؛ص؛6)

	پھردیوبندیت کےبطن سےتبلیغیت ،مودودیت،ندویت یعنی صلح کلیت پیداہوئے، یہ وہ تاریخی شجرہ حقائق برمبنی ہےجسےجھٹلایانہیں جاسکتا،لہذاتوقع کےعین مطابق ہندوستان میں برٹش گورنمنٹ نے ان وہبیائی فرقوں سے خوب خوب فائدہ اٹھایا،اوربدلےمیں گورنمنٹ بھی ان پرنوازشات کی برسات کرتی رہی۔یعنی فرقہ بنائو،مسلمانوں کو آپس میں لڑائو، اورانگریزوں سےخوب خوب پیسے لیکرعیش کرو،انگریزکےان پس خوردہ اورکفش بردارنہ صرف گندم نماجوفروش بلکہ ملت فروش نیم ملاؤں کی تفصیل ،،مکالمۃ الصدرین ،،نامی کتابچہ میں دیکھ سکتے ہیں۔

	یہ سب فرقےمزخرفےاگرچہ نام کےلحاظ سےالگ الگ پلیٹ فارم پربٹےہوئےہیں مگرسب مشترکہ عقائداورمتفقہ مقاصدرکھتےہیں،چنانچہ ان فرقوں کی دھنگامشتی سےہندوستان کی مذہبی وسیاسی فضا مکدرہوچکی تھی،اور اپنی اپنی مکروہ واہیات اعمال واقوال سےاسلام کومشق ستم بنانےکی جیسےہوڑلگ گئی تھی،برساتی مینڈکوں کی طرح ٹرٹرکرکےآسمان کوسرپراٹھالیاتھا، روزروزنت نئی بدعات وخرافات ایجاد کررہے تھے،ہندوستانی مسلمانوں کی وہ یکتائی اوروحدت جوچودہ سوبرس تک مثالی طورپرقائم رہی تھی،تفویۃ الایمان کی بدولت پاش پاش،ریزہ ریزہ کرچیاں کرچیاں ہوکربکھر گئ تھی،جوآج تک سنبھلے سےسنبھالہ نہیں گیا۔

	 

	جی ہاں !کوئی فرقہ الوہیت کی تقدس پرجھوٹ کا ناپاک پیوندکاری کررہا تھا،تو کوئی شان رسالت مآب  ﷺ کی اہانت پر مصرتھا،کوئی معیارحق و ہدایت صحابہ کرام کی شان میں گالیاں بک رہاتھا،توکوئی مجتہدین کرام واولیائے عظام بزرگان دین متین علیہم المغفرۃ والرحمن کومعاذاللہ بت اوران کےماننےوالوں کوبت پرست قرار دےرہا تھا،کچھ بھی توباقی نہیں بچاتھا،جس کاانتساب ان مقدس ہستیوں کی طرف نہیں کیاگیا،لہذا ایسے دین بیزار ماحول کوپاکیزہ اورنفیس بنانےکےلئےکسی ایسی ہستی کی ضرورت تھی،جواپنی خدادادبصیرت وبصارت  سے ماحول کو عشق وایمان کی خوشبوؤں سےمعطراورروح پرور بنادے،اور ان اسلام مخالف افکارو نظریات کے پرخچے اڑاکرنام و نشان مٹادے،ان انگریزی نوآبادیات کی نوزائدہ فرقوں کوان کے بلوں میں گھسا کر دم لے۔

	 

	اعلی حضرت کے قلمی معرکہ آرائیوں کی اثر پذیری

	ہندوستان میں فرقہ بندیوں کاآغازمولوی اسماعیل کی تفویۃ الایمان کےساتھ ہی ہوگیاتھا،اس کے ابتدائی دن سےآج تک علماءملت اسلامیہ نےتفویۃالایمان کی تردیدمیں سیکڑوںکتب ورسائل تصنیف فرماکرعنداللہ ماجور ہوچکےتھے،لیکن جنگ آزادی سن1857ءکےبعداعلی حضرت رضی اللہ عنہ نےمورچہ سنبھالہ،توافرادیت میں اجتماعیت کی روح پھونک دی،بفضل یزدی اپنےخاراشگاف، برقبار قلم سےدلائل وبراہین کی  جس طرح صائقہ نوازی فرمائی،اس سے مذکورۃ الصدر تمام وہبیائی فرقوں کی نہ صرف دھجیاں بکھیر دی،بلکہ بیخ وبن سے ان کی بنیادہی کو تہہ وبالاکردیا۔

	 

	اس قدیم مسلک ومشرب اہل سنت پرعائدبےسروپیرکی الزامات واتہامات کانہ صرف آپ نےدندان شکن جواب دیکردفاع فرمایابلکہ اپنےحقیقت رقم قلم کوبرق خاطف،شہاب ثاقب بنادیا،اورتنقیدات،تہدیدات اورتنکیرات سےوہ تعقبات کیں کہ وہابیت گرفتاربلاہوگئیں،ایک صدی ہوگئے،آج بھی وہابیت نہ صرف زخم خوردہ ہے،بلکہ ان کے زخموں پر آپ کی تحریرات آج بھی نمک پاشی کررہی ہے۔

	وہابیت کےتمام ذیلی فرقوں کاتعارف اوراس پرتبصرہ اس مختصر مضمون میں ممکن نہیں ہے،اس لئے صرف وہابیت کی ایک شاخ دیوبندیت کی تڑپتی،بلکتی،بلکھاتی تصویرپیش کئےدیتےہیں۔جسےاعلی حضرت رضی اللہ عنہ کےمعجزنماقلم نےتیغ برہنہ کی انی بن کرسینہ دیوبندیت کوچھلنی کردیاہے،اس درد کی ٹسیں آج بھی نہ صرف محسوس کرتے ہیں،بلکہ درد کی شدت پذیری نے آج تک ایوان دیوبندیت کوماتم کدہ بنارکھاہے،یقین نہ آئے تو مطالعہ جاری رکھئے۔

	 

	بانیان مذہب دیوبند

	   ڈاکٹرعلامہ اقبال کی زبانی آپ نےملاحظہ فرمالیاہے،کہ دیوبندیت اورقادیانیت دونوں وہابیت کی پیداوارہے،کیونکہ وہابیت کے اولیں داعی وسربراہان سیداحمداوران کے دونوں خلیفہ مولوی اسمعیل اورمولوی عبدالحئی سےاس جماعت کےدینی ومذہبی روابط ومراسم نہایت مضبوط ترہیں،انہیں اپنےعظیم پیشواؤں میں شمارکرتے ہیں،جن پرشاہدان کی کتب ورسائل ہیں،لہذادیوبندی مکتب فکرکی ابتداءاگرچہ سیداحمداور ان کے دونوں خلفاءسے ہوتی ہے،مگراس کوایک مستقل فرقہ کی حیثیت مولوی رشیداحمدگنگوہی اورمولوی قاسم نانوتوی نے دی ہے ،علمائےدیوبندبھی اس بات سےبالکلیہ متفق ہیں،اورانہیں دونوں حضرات کو،،دیوبندیت،،کابانی ومبانی قراردیتے ہیں،جیساکہ دیوبندی مولوی تقی الدین نے شیخ التبلیغ مولوی زکریاکاندھلوی کاقول نقل کیاہے،لکھتے ہیں۔

	ہمارےاکابرحضرت گنگوہی وحضرت نانوتوی نےجو دین (دیوبندیت)قائم کیاتھااس کومضبوطی سےتھام لواب رشیدوقاسم پیداہونےسے رہے،بس ان کی اتباع میں لگ جاؤ۔)صحبتے باولیاء126(

	چنانچہ اس دین سازی کی اعتراف کےباوجود،،دیوبندیت،،کواہلسنت کاحامل فرقہ بتلانایقیناًانصاف ودیانت کے منافی اورسادہ لوح مسلمانوں کی آنکھوں میں دن دھاڑے دھول جھونکنے کےمترادف ہے۔

	علمائے دیوبندکاوہابیت سےرشتہ مادروپدرجیساپائداراورمضبوط رہنے کے باوجود اس جماعت کے متبعین کی دماغی حالت خراب کہیئےیاناجائزاولادکی فطرت،کہ کبھی اس نےسنیت ووہابیت کوکھل کرقبول ہی نہیں کیا،اورایسا معلوم ہوتاہے کہ زمانہ رسالت مآب ﷺ کے منافقین دوبارہ اپنی قبروں سے اٹھ کر آگئے ہیں۔

	 

	وہابیت سے انکار

	  اس فرقہ نےروز اول ہی سےدورنگی اختیارکررکھی تھی،گنگا میں گئے توگنگا داس اورجمنامیں گئے تو جمنا داس بن گئے،یعنی اہلسنت کے پاس جاتے ہیں،تواپنی وہابیت سےتقیہ کرلیتے ہیں،اور سادہ لوح مسلمانوں کو حنفیت کےپس پردہ گمراہ ووہابی بناتےرہتےہیں،اسی منافقت کوقاطع کفروضلالت امام اہلسنت مجددالاسلام سیدناسرکار اعلی حضرت رضی اللہ عنہ نے حسام الحرمین میں بے نقاب فرمایاتھا، پھرکیاتھا، دنیائےدیوبندیت اپنی وہابیت کی قلعی کھلتا دیکھ کربلبلا اٹھی،اورمارگزیدہ کی طرح بل کھاکراس مظلوم مفکرپربرس پڑے،ان پرطرح طرح کے ان کہی الزامات واتہامات کی آندھیاں چلاکرآپ کی کردارکشی میں کوئی کسرنہیں چھوڑی،تاکہ آپ کے افکاراسلامی پرسےملت اسلامیہ کااعتمادواعتباراٹھ جائے،اوروقارناپائدارہوجائے،مگران کی ہر چال خودانہیں پرالٹ کر رہ گئی۔الایہ کہ پانی سرسےاوپڑاٹھ جائےزعمائےدیوبندبخیہ گری کےلئےسرجوڑکربیٹھ گئے،اوردروغ کوپھرسےفروغ دیا،اپنی جماعت کی وہابیت سےنہ صرف صاف مکرگئے،بلکہ وہابیت کی پردہ پوشی کےلئےتقیہ بازی کی جوبازی گری دکھائی، وہ آنکھیں کھولنےکےلئے کافی ہے۔

	 

	انہوں نےپورےعالم اسلام میں اپنی وہابیت سےبرات وبیزاری کانہ صرف ڈنکابجادیا،بلکہ کتب و رسائل اورجرائدکےانبارلگادیئے،اسی کوشش وپروپگنڈےکی ایک جیتی جاگتی مثال رسالہ،،المہند،،ہے،جسےمولوی خلیل احمدانبیٹھوی نےترتیب دی تھی ،اور24اکابرین دیوبندنےاپنےاپنےدستخط ومواہیرثبت کئے،لہذاانکاروہابیت میں لکھتے ہیں۔

	 

	ہمارےمشائخ رضی اللہ عنھم احیائےسنت میں سعی کرتےاور بدعت کی آگ بجھانےمیں مستعد رہتے تھے،اس لئے شیطانی لشکر کوان پرغصہ آیااور ان کےکلام میں تحریف کرڈالی ،ان پربہتان باندھے،طرح طرح کے افتراکئےاورخطاب وہابیت سےمتہم کیا،مگرحاشاکہ وہ ایسےہوں۔(یعنی دیوبندی علماء وہابی نہیں ہے)

	)عقائدعلمائے دیوبندالمہندص8(

	چنانچہ اس رسالہ میں وقت کے جن سرکردہ علماء نے انکاروہابیت میں دستخط ومواہیر پیش کئے،ان میں سے بعض کے نام یہ ہے،مولوی اشرفعلی تھانوی،مولوی حبیب الرحمن نائب مہتمم دارالعلوم دیوبند،مولوی محمد احمد ابن قاسم نانوتوی مہتمم دارالعلوم دیوبند،مفتی کفایت اللہ دہلوی صدرجمیعۃ العلماء ،مولوی محمدمسعوداحمدابن رشیداحمد گنگوہی،مولوی عاشق الٰہی میرٹھی وغیرہ ،ان کےعلاوہ حرمین شریفین ،دمشق وازہرمصرکے علمائےکرام سےتقاریظ حاصل کرکے دنیابھرمیں اپنی اوراپنی جماعت کی وہابیت سے برات کاڈھنڈورہ پیٹاتھا،صرف اتناہی نہیں بلکہ ابن عبدالوہاب نجدی کومنہ بھربھرکرگالیاں دیکرسادہ لوح عوام کوجھانسادیا،اوریہ باورکرانےمیں کسی قدرکامیاب بھی ہوگئےکہ علمائےدیوبندکاتعلق وہابیت سے ہرگزنہیں ہے،گالیوں کانمونہ بھی ملاحظہ فرمالیجئے،شیخ دیوبند مولوی حسین احمد ٹانڈوی نے،،الشہاب الثاقب،،نامی کتاب لکھی،جس کی تلخیص ،،وہابی کون؟،،کے نام سےبھی چھپی ہے،اس پر ایک غیرمقلدمولوی اسحاق زاہد کوئتی کاتبصرہ دیکھئے،لکھتے ہیں۔

	 

	الشہاب الثاقب اور اس کی تلخیص ،،وہابی کون؟،،کے ہر صفحہ میں شیخ محمد بن عبدالوہاب رحمۃ اللہ اور ان کے عقائد سے برات کااظہار کیاگیاہے اور انہیں ظالم باغی خونخوار اور فاسق قرار دیتے ہوئے ان کو اور ان کے متبعین کو نصاری مجوسی یہود اور ہندوؤں سے بھی زیادہ قابل نفرت قراردیاہے۔

	)اہل حدیث اور علمائے حرمین کااتفاق رائے ص 17(

	 

	یعنی جب جان پربن آئی تووہابیت کےانکارمیں جس حدتک گرسکتےتھے،علمائےدیوبندگرتے رہے،اورایساکرنے میں ان کےماتھےپرپسینہ کاایک بوندبھی نظرآتاہے،اورنہ ہی پیشانی احساس ندامت وشرمندگی سےشکن آلود ہوتی ہے۔

	خیریہاں پرتوایک بات صاف ہے کہ ان دیوبندی علماء نے اپنی وہابیت کاانکارکرکےاپنےایمان کاجنازہ نکال لیا،کیوں کہ قطب دیوبندجن کی اتباع پرنجات موقوف ہے،ان کافتوی ہےکہ تقویۃ الایمان،،عین اسلام،،ہے،اوریہ کتاب ابن عبدالوہاب نجدی کی کتاب التوحید کاچربہ ہے،پس وہابیت کاانکار کرکے یہ لوگ عین اسلام سےنہ صرف محروم ہوگئے،بلکہ وہابیت کے انکارسے ان کے ایمان کاجنازہ بھی نکل گیا۔

	 

	اعتراف وہابیت

	تاریخ کایہ باب بھی ملاحظہ کے قابل ہے،کہ ابھی ان کے انکاروہابیت کاشور وغلغلہ فضا میں پوری طرح تحلیل بھی نہ ہونےپایاتھا،کہ ان کےضمیرنےخود ہی چیخ چیخ کروہابیت کااقرارکر لیا،مولوی اشرف علی تھانوی صاحب جس نے المہندمیں انکاروہابیت پردستخط کرچکےتھے،وہ کس طرح اقرارکرتےہیں ،ملاحظہ کیجئے کانپور کی ایک مسجد میں امامت کر رہےتھے،وہاں پر اس کے پاس ایک بڑھیافاتحہ کاسامان لائی،تو تھانوی صاحب نے کہا:بھائی یہاں وہابی رہتے ہیں یہاں فاتحہ نیازکے لئے کچھ مت لایاکرو،،۔

	)اشرف السوانح جلد اول 45(

	 

	دیکھئے ذرااس  تجددپسند موجد شروروفتن  کو،جس نے ایک طرف انکار وہابیت پر دستخط کرکے مسلمانوں کو دھوکہ دیاہے،اور دوسری طرف زبان کی تیزی کایہ عالم کے اقراروہابیت کرتے ہوئے بھی دیر نہیں لگائی،ان کے علاوہ مولوی منظورسنبھلی صاحب نےکہا۔

	اور ہم خود اپنے بارہ میں صفائی سے عرض کرتے ہیں کہ ہم بڑے سخت وہابی ہیں،،۔

	اس کے جواب میں شیخ التبلیغ مولوی زکریاکاندھلوی نے کہا۔

	مولوی صاحب میں خود تم سب سے بڑاوہابی ہوں،،۔

	)سوانح مولانا محمدیوسف کاندھلوی ص190(

	چنانچہ جس طرح شیخ دیوبند مولوی حسین احمد،مولوی خلیل احمدمولوی محمداحمد وغیرہانے دیوبندیت کی پیشانی سےوہابیت کوبدنماداغ سمجھ کرمٹانے کی جاں توڑ کوشش میں رسائل وکتابچے کاپشتارہ کھڑاکردیاتھا،لیکن اسی بدنماداغ کوان کےفرزندوں نےبصورت انعام،،ایوارڈ،،سمجھ کر قبول کرلیا،بلکہ جس وہابیت کی قئے اکابردیوبند نےتھی اسی قئےکوچندریال کی خاطرعلمائےدیوبندنےامرت سمجھ کر چاٹ لئے،حیرت ہے اکابردیوبند نےجس طرح  اپنی جماعت کی وہابیت کوالزام کہہ کر ردوطرد میں صفحات کےصفحات سیاہ کرڈالے،بالکل اسی طرح مولوی منظورسنبھلی ،قاری طیب اور مولوی زکریانے مضامین وکتب لکھ کردیوبندیت کے سینے پر اسی وہابیت کی آگ کو روشن کردی۔

	 

	چنانچہ سنبھلی صاحب کی معرکۃ الارا کتاب،،شیخ محمد بن عبدالوہاب کےخلاف پروپگنڈہ ،،اس بات کی جیتی جاگتی تصویر ہے،اس نےنہ صرف دیوبندیت کی پیشانی پروہابیت کامہرثبت کردیا،بلکہ برسوں پہلےاعلی حضرت رضی اللہ عنہ نےحسام الحرمین کے ذریعہ جو،،الزام وہابیت،، عائدکیاتھا،وہ صحیح اوردرست ثابت کردیا،اس کتاب کے کچھ اقتباسات ملاحظہ فرمالیجئے،لکھتے ہیں۔

	شیخ محمدبن عبدالوہاب اوران کی جماعت کے خلاف ان کے سیاسی ومذہبی دشمنوں نے جو عالمگیر شیطانی پروپگنڈہ کیاتھا،اس سےہندوستان کےوہ علمی ودینی حلقے(دیوبندیہ وغیرمقلدین)بھی متاثرہوئے،جو شاہ اسمعیل شہید اور ان کی کتاب تقویۃ الایمان کی دعوت توحید واتباع سنت کے حامل وعلمبردار تھے،جس کا مقصد ونصب العین وہی تھا جوشیخ محمد بن عبدالوہاب کی دعوت کا تھا۔)ص 77(

	اس کتاب کی تائدوقت کے دوبڑےدیوبندی عالم مولوی زکریاکاندھلوی اور رئیس دارالعلوم دیوبند مولوی طیب نےبھی کی ہے،رئیس دارلعلوم اپنی تقریظ میں لکھتے ہیں۔

	اس مقالہ کے مطالعہ سے یہ حقیقت روز روشن کی طرح سامنے آجاتی ہے،کہ ان دونوں جماعتوں (نجدیہ ودیوبندیہ)کےمسلک اوردینی طرزفکرمیں کوئی اصولی اختلافات نہیں ہے،بلکہ بڑی حدتک قرب وتوافق ہے۔)ص 136(

	 

	دیوبندخوداپنے اکابرکی مذہبی خیالات کارد

	دیکھاآپ نے علمائے دیوبندخوداپنے اکابرکی مذہبی خیالات کارد کس انداز سےکیاہے،جس حقیقت کو یہ لوگ پروپگنڈہ کہتے ہیں،اگریہ واقعی پروپگنڈہ تھاتوپھر دیوبندی علماء کے ایمان اس قدر کمزور تھے کہ پروپگنڈے کی ذراسی ہواکیاچلی کہ ان کےدین وایمان کی بنیادہی تہہ وبالاہوگئی،اورنہایت آسانی سے عین اسلام کاانکارکردیا،بعد ازیں ان کی اولادواذناب نے جماعت کی مسلکی مزاج کوصحیح رخ دیا،اورنجدسےقدیم رشتہ کو نہ صرف ہموار کیا،بلکہ بڑی مضبوطی کے ساتھ استواربھی کیا،چنانچہ علمائے دیوبند کے اقرار وہابیت نے حسام الحرمین کی صداقت کونقش کاالحجر کردیا،بلآخرمفتئی دیوبند رفیق احمدبالاکوٹی کوحقائق سے منہ چڑاکریہ لکھناپڑا۔

	دوسری طرف سطوربالامیں وضاحت آچکی ہےکہ المہندکےسوالات وجوابات کی بنیادعلماءنجداورعلمائے دیوبندکےدرمیان اعتقادی قرب وبعدکےتعین وغیرہ پررکھی گئی ہے،اگرعلماء دیوبندکی طرف منسوب کچھ حضرات ،،المہندعلی المفند،،کےمندرجات سےاتفاق نہ کرسکتےہوں تواس کادوسرامفہوم یہی بنتاہے کہ وہ مندرجات کے حوالےسےعلماءنجدسےمتفق ہیں، اوردیوبندکی نسبت کادم بھرتے ہوئے علماء نجد سےاتفاق کالازمی منطقی نتیجہ یہی بر آمدہوتاہوگاکہ بزعم خویش مولانااحمدرضاخان صاحب نےاکابردیوبندپرجواتہامات لگائےتھے،وہ صحیح تھے،اورعلماء دیوبند کی وضاحت بےمعنی تھی،اور یوں کہنا پڑےگا کہ علماء دیوبند گویانجدی تحریک کےہم نوایااس سے متاثر ضرور تھے۔(ماہنامہ بینات ذوالقعدہ 1438ھ ص 43)

	اقتباس مذکور میں دوباتیں قابل گرفت ہے۔

	اول:

	 کچھ حضرات نے المہند سے اتفاق نہیں کیا۔

	دوم :

	علمائے دیوبند کی جانب اعلی حضرت فاضل بریلوی علیہ الرحمہ کا محض اپنی طرف سے وہابیت کاالزام تھا۔

	 

	دونوں کاجواب باری باری نہایت مختصرطور پر دیاجاتاہے،شق اول میں ،،کچھ حضرات سے مراد کون لوگ ہیں،کیاان کاتعلق علمائے دیوبند سے دور کاواسطہ ہے،یااپنی جماعت میں کچھ بھی اعتبارواستنادکی حیثیت کاحامل نہیں تھے،مولوی اشرف علی تھانوی،مولوی طیب مہتمم دارالعلوم دیوبند،شیخ التبلیغ مولوی زکریاکاندھلوی،مولوی منظور سنبھلی،کیاجماعت دیوبندکےان سربرآوردہ اکابرین  کو ،،کچھ حضرات ،،کہہ کر پہلوتہی کرسکتے ہیں،جبکہ جماعت دیوبندکے ان میں کوئی مجددتھے ،اور کوئی شیخ الاسلام،کوئی مناظر دیوبند،جنہوں نے وہابیت کو قبول دوام کی سند عطاکی ہے۔

	دوم یہ کہ یہ محض ،،بزعم خویش،،اعلی حضرت کاالزام نہیں ہے،بلکہ تاریخی سچائی ہے،کہ دیوبندیت اپنی پیدائش کے اول دن سے ہی وہابی تھا،اور آج بھی ہے،جس کااعتراف جماعت دیوبند کی جانب سے بارہاہوتارہاہے،اب یہی پر دیکھ لیجئے،اسی دوران دارالعلوم دیوبندمیں جس سےجماعت کانام منسوب ہے،اس میں نجدعرب سے معائینہ کےلئےایک وفدبھی آیاتھا، جس کے سپاس نامہ میں اِنہوں نے اپنی وہابیت کا اقرارکیا،غیرمقلدمولوی اسحاق زاہد کوئتی لکھتے ہیں۔

	 

	چنانچہ 14/نومبر1987ءکوعربی وفد کی تشریف آوری پراستقبالیہ دیاگیاتھا،اس میں پیش کئے گئے سپاس نامہ میں واضح طورپرکہاگیاتھا،،وقد تسمی الدیوبندیہ بالوہابیہ نصبۃ الی شیخ محمد بن عبد الوہاب النجدی رحمۃ اللہ،،یعنی شیخ محمدبن عبدالوہاب نجدی رحمۃ اللہ علیہ کی طرف نسبت کرتےہوئےدیوبندی جماعت کو وہابی بھی کہاجاتاہے۔

	(اہل حدیث اور علمائے حرمین کا اتفاق رائے ص 17)

	 

	اس کے باوجود اگر کسی دیوبندی کو علمائے دیوبند کا،،وہابی،،ہوناتسلیم نہیں ،تو اسے چاہئے کہ  اندھ بھکتی چھوڑ کرحقائق کاجائزہ لیں،اور معلوم کرے کہ دیوبندیت پیدائشی وہابی  ہے یانہیں،اور جب حق کھل کر سامنے آجائے تو بغیر کسی پس وپیش کےاہل سنت وجماعت کے دامن  میں پناہ لے لیں،تاکہ آخرت سنورجائے،بہرحال اعلی حضرت فاضل بریلوی علیہ الرحمہ کا آج سے سوبرس قبل ان کو وہابی لکھناامرواقع تھا،بزعم خویش،خام خیال نہیں ،آخر کب تک علمائے دیوبند جھوٹی تسلیوں سے اپنے دلوں کو بہلاتے رہیں گے،اور اعلی حضرت رضی اللہ عنہ کی حقائق بیانی پر کب تک چراغ پاہوتے رہیں گے،اور کب تک ایوان دیوبندیت کو ماتم کدہ بنائیں رکھیں گے،خدارااپنے اوپر رحم کھاؤ،اوراصلی اہلسنہ کواختیار کرلو۔جس کاتعلق وہابیت سے ذرہ برابر بھی نہیں ہے۔

	 

	محمدساجدرضاقادری رضوی

	بانی تحریک فیضان لوح وقلم جگناتھ پور سنکولہ آبادپور  کٹیہار بہار



	




	 

	ہماری دوسری اردو کتابیں

	
		
				(1) بہار تحریر  (اب تک چودہ حصے)

				(19) آئیے نماز سیکھیں 

				(21) محرم میں نکاح ـ عبد مصطفی آفیشل

		

		
				(4) عشق مجازی (منتخب مضامین کا مجموعہ)

				(22) روایتوں کی تحقیق (پہلا حصہ) 

				(23) روایتوں کی تحقیق (دوسرا حصہ) 

		

		
				(6) شب معراج غوث پاک 

				(24) بریک اپ کے بعد کیا کریں؟ 

		

		
				(7) شب معراج نعلین عرش پر 

				(25) ایک نکاح ایسا بھی 

		

		
				(8) حضرت اویس قرنی کا ایک واقعہ 

				(26) کافر سے سود 

		

		
				(9) ڈاکٹر طاہر اور وقار ملت 

				(27) میں خان تو انصاری 

		

		
				(10) مقرر کیسا ہو؟ 

				(28) روایتوں کی تحقیق (تیسرا حصہ) 

		

		
				(11) غیر صحابہ میں ترضی 

				(29) جرمانہ 

		

		
				(12) اختلاف اختلاف اختلاف 

				(30) لا الہ الا اللہ، چشتی رسول اللہ؟

		

		
				(13) چند واقعات کربلا کا تحقیقی جائزہ 

				(31) تحقیق عرفان فی تخریج شمول الاسلام 

		

		
				(14) بنت حوا (ایک سنجیدہ تحریر) 

				(32) اصلاح معاشرہ (منتخب احادیث کی روشنی میں) 

		

		
				(15) سیکس نالج (اسلام میں صحبت کے آداب) 

				(33) کلام عبید رضا 

		

		
				(16) حضرت ایوب علیہ السلام کے واقعے پر تحقیق

				(34) مسائل شریعت (جلد1) 

